
 

 

 

Imm. 185 aamma 186. 

Oqaaseqaatissatut siunnersuutit 

 

- Inatsisartut eqaannerusumik pisariaqavitsillugulu Nuummut katersuutinngikkaluarlutik 

ataatsimiissinnaanngornissaanut pisinnaatitsissut Siumumit paasilluarlugu 

tapersersorparput. 

 

- Pisariaqavissappat, pinngitsoorani Inatsisartunut imminnut tikillutik 

ataatsimiittussaatitaanerat uani eqaannerusunngorlugu aaqqissuuneqarsinnaanngussaaq, 

Siumullu isumaqarpoq tamanna ukiuni arlalinngortuni oqaluuserineqartarsimasumut 

aamma naleqquttoq; 

 

- Ukioq naallugu Inatsisartut maannamut ataatsimiittarsinnaasimannginnerat 

illuatungilersinnaanngoriartornissaanut una periarfissiissutissatuttaaq isigaarput, 

periarfissiissullu taamaattoq ineriartortinneqarneruguni, nunatsinni eqqaannerusumik 

ingerlatsisoqarsinnaanngussaaq, aamma Inatsisartut sulinerat eqqarsaatigalugit. 

 

- Siunnersuummut tunngatillugu Siumumit eqqumaffigisassatut takusinnaasarput tassaasoq, 

avinngarusimanerusunut videukkut ataatsimeeqataasinnaaneq attaveqaatit 

eqqarsaatigalugit killilersorneqarsinnaammat, taamaattumik oqarasuaatiinnakkut 

peqataasinnaaneq eqqarsaatersuutigisassanut ilaasussaasoq takusinnaalereerparput. 

Taamaattoq iluatsissinnaasoq nalornissutiginngilarput, aamma naatsorsuutigaarput 

Inatsisartoqarfik sillimaniarneq eqqarsaatigalugu ajunngitsumik 

aaqqiissuteqarsinnaassasoq, peqataasut kinaassusersineqarsinnaanerat ilanngullugu. 

